
Урок № 33 Сістэматызацыя вывучанага па раздзеле "Аднасастаўныя сказы"
Мэта: падагульніць і сістэматызаваць веды пра аднасастаўныя сказы, удасканальваць уменні адрозніваць віды аднасастаўных сказаў па сэнсавых і граматычных прыметах; адрозніваць аднасастаўныя і двухсастаўныя сказы; выконваць сінтаксічны разбор сказаў; мэтанакіравана ўжываць розныя віды аднасастаўных сказаў ва ўласным маўленні; спрыяць выхаванню павагі да свайго народа, Радзімы, цікавасці да гісторыі роднага горада. 
Абсталяванне: індывідуальныя карткі "Правапіс Е,Ё - Я",  апорныя табліцы і схемы "Тыпы аднасастаўных сказаў", партрэт Зайцава І.С, карта Гомеля, выявы куткоў Гомельшчыны, тэставая работа "Аднасастаўныя сказы", рэфлексійная картка.
Тэхналогіі:  прыёмы тэхналогіі развіцця крытычнага мыслення, калектыўнага ўзаеманавучання.
I. Арганізацыйна - матывацыйны этап.
II. Актуалізацыя ведаў.
1. Арфаграфічная размінка.
Там, дзе хваля цалуе водмель 
I палац на (у, ў)згорку гожы, 
(У, Ў) сміхаецца светла Гом.ль 
Лю.. .ям чайцы сівому Сожу.
Там, дзе Сож с.. .рабрыцца іскрысты, 
Дзе жар - птушкай гараць купалы, 
Горад мой, дарагі мне і блі.. .кі, 
Зноў былі(нн, н)а глядзіць з даўніны.
М. Болсун.
а) Якім пачуццём прасякнуты радкі верша М. Болсуна? 
б) Сапраўды, нам, гамяльчанам, ёсць чым ганарыцца, бо наш   горад з'яўляецца неад'емнай часткай нашай цудоўнай, найпрыгажэйшай у свеце Радзімы.  У які б куточак Гомельшчыны ні заглянуць, знойдзеш нешта цікавае і непаўторнае. 
в) А як вы адносіцеся да свайго горада? 
г) Вашы пачуцці сугучны з пачуццямі аўтара. На працягу ўсяго ўрока мы з вамі будзем звяртацца да тэмы Гомельшчыны, тэмы слаўных старонак гісторыі нашай цудоўнай Беларусі.
(Арфаграмы, знакі прыпынку, сінтаксічны разбор сказа, выконваем марфемны[2, с.32] і словаўтваральны[3, с.41] разбор слова былінна.
2. Індывідууальныя карткі "Правапіс Е,Ё - Я" [7, с.68-69].
Зм...стоўны, леб...дзіны, вып...чка, сн...гір, ...сакар, ...хідна, б...рэт, ...фрэйтар, п...даль, м...дуза, тыс...ча, с...мнаццаць, л...мантаваць, кіп...нь, 
св...ткаваць, ал...н...ня, кол..р, п...ц...рня, леб...дзь, выгл. .д, б…гун, б...гуны, в...лічыня, к...дроўнік, к...раміка, б...нзін, б...з жартаў.
III. Аб'яўленне тэмы, пастаноўка задач
IV. Трэніровачна - карэкцыйны этап 
1. Актуалізацыя ведаў
Кластар " Тыпы аднасастаўных сказаў" [8, с.46].
2. Праверка д/з. Пр. 196[1, с.139-140 ]. Звяртаем увагу на лексічнае значэнне слоў прэс-круіз [9, c.168], брэнд-топ [9, с. 46], SMS-галасаванне [9, с.196].
3. Замацаванне. Знайсці аднасастаўныя сказы, вызначыць іх від.
Дзеці... 3 імі вайна аб..шлася асабліва бя..літасна. У яе кр.. .вавым віры загінула 13 міл..ёнаў малых. А тыя, хто застаўся ж...ць, пра(..)шлі праз н..чалавечыя пакуты.
Але дзеці былі не толькі ахв..рамі. Яны ўліваліся ў рады змагароў. Разам з бацькамі ва..валі ў партызанскіх атрадах, у па..поллі, былі сынамі і дочкамі палкоў. 3 былых юных г..рояў утвораны в…домы ўсім батал..ён беларускіх арл..нят.
Студзень 1989 года... Мінск... На свой першы ..лёт сабраліся дзеці вайны. Успаміны... Словы болю, гнев..., удзячнасці...
Каб не паўтар..ліся жахі вайны, сабраліся дэлегаты …лёту. 
4. Паведамленне "Іх імёнамі названы вуліцы нашага горада" (Дадатак А). Па карце горада вызначаем вуліцу.
5.  Фізкультмінутка	
6.  Творчае заданне. Работа ў групах.
№1. Выкарыстоўваючы дадзеныя словы і словазлучэнні, стварыце звязны тэкст на тэму "Зіма ў гомельскім  парку". Ужывайце аднасастаўныя сказы.
Дзень, студзень, цішыня, зімні парк, хараство, лёгкі шолах, заснежаныя дрэвы.
№ 2. Прыдумайце ўсе магчымыя віды аднасастаўных сказаў на дадзеную тэму “Хутка прыйдуць зімовыя канікулы”.
№ 3. Прыдумайце ўсе магчымыя віды аднасастаўных сказаў на дадзеную тэму “Экскурсія ў Гомельскі палацава-паркавы ансамбль была вельмі цікавая”.                                                                         
№ 4. Развіце назыўныя сказы дапасаванымі і недапасаванымі азначэннямі ці ўказальнымі часціцамі вось, вунь.
Раўніна. Месяц. Снег. Цішыня.  
№ 5. Пр. 185 [1, с. 132].                                          
V. Кантрольна - ацэначны этап                                                       
Тэставая работа "Аднасастаўныя сказы"[10, с. 8, 13] (Дадатак Б).
VI. Абагульненне
Назавіце тыпы аднасастаўных сказаў[5, с. 185]. 
Сінквейн "Гомель"
VII. Вынік
Д/з пр.170
VIII. Рэфлексія "Ружа настрою"

